
У пачатку XX стагоддзя Заходняя Беларусь стала арэнай
бурных падзей, звязаных з нацыянальна-вызваленчым
рухам. Пасля Першай сусветнай вайны і распаду
імперый, беларусы пачалі актыўна імкнуцца да
стварэння незалежнай дзяржавы. У гэтым кантэксце
мясцовыя газеты адыгрывалі важную ролю ў фармаванні
грамадскай думкі і распаўсюджванні ідэй нацыянальнай
самасвядомасці.

Заходняя Беларусь і яе 
гістарычны кантэкст



Роля газет у руху

Паводле Рыжскага мірнага дагавора ад 18 сакавіка 1921 г. да Польшчы
адышлі Гродзенская, усходнія раёны Віленскай і заходнія раёны Мінскай
губерняў. Гэтыя тэрыторыі атрымалі неафіцыйную назву «Заходняя
Беларусь». У афіцыйных польскіх дакументах яны называліся «крэсы
ўсходнія», што азначала ўсходнія ўскраіны Рэчы Паспалітай. На гэтай
тэрыторыі ў 1931 г. пражывала 4,6 млн чалавек, большасць якіх складалі
беларусы.

Сацыяльна-эканамічная сітуацыя ў Заходняй Беларусі значна
адрознівалася ад астатняй Польшчы. З эканамічнага пункту гледжання,
край заставаўся адсталай аграрнай ускраінай і выкарыстоўваўся
пераважна як крыніца сыравіны і таннай працоўнай сілы. Такая
эканамічная палітыка кіруючых колаў краіны ва ўмовах аграрнага
перанасялення і масавага беспрацоўя асуджала на адсталасць і беднасць.
На тэрыторыі Заходняй Беларусі разгарнуўся масавы рух супраць
прыгнёту Польшчы.

Газеты таго часу сталі цэнтрамі нацыянальнай думкі. Яны публікавалі
артыкулы, прысвечаныя гісторыі Беларусі, культурным традыцыям і
моўным пытанням. Важным аспектам іх працы было асвятленне
барацьбы за правы беларусаў ва ўмовах акупацыі.

ЗГА г. Молодечно Ф.93Оп.1Д.8.Л. 515



У першай палове 1920-х гг. адбывалася
паступовае павелічэнне кольскасці
беларускамоўнай перыёдыкі. Напрыклад,
толькі ў Польшчы, у 1926 - 1927 гг.
выходзіла больш за 30 газет і часопісаў.
Адной з іх быў «Бюлетэнь» клубу
Беларускай Сялянска-Работніцкай
Грамады.
БСРГ у вельмі неспрыяльных умовах і за
кароткі час здолела заваяваць шырокую
папулярнасць і падтрымку сярод
заходнебеларускага сялянства. Паводле
дадзеных даследчыкаў, на студзень 1927 г.
у склад БСРГ уваходіла каля 100 000 членаў
і каля 400 000 спачуваючых. Па аграрным
пытанні БСРГ стаяла на абароне жыццевых
інтарэсаў заходнебеларускага сялянства, за
надзяленне яго на льготных умовах зямлёй
і стварэнне эканамічна моцных сялянскіх
гаспадарак. Для большасці
заходнебеларускага сялянства БСРГ была
надзеяй на лепшую будучыню,
паслядоўным абаронцам іх эканамічных
інтарэсаў і грамадзянскіх правоў.

ЗГА г. Молодечно Ф.93Оп.1Д.8.Л.507 ЗГА г. Молодечно Ф.93Оп.1Д.8.Л.296



Беларускі перыядычны друк пакутваў на слабое фінансаванне, абмежаваную чытацкую
базу і частыя канфіскацыі. Часта, каб працягваць публіцыстычную дзейнасць,
прыходзілася мяняць назву перыядычнага выдання.

ЗГА г. Молодечно Ф.93Оп.1Д.8.Л.634

ЗГА г. Молодечно Ф.93Оп.1Д.8.Л.510



Часопіс «Малады камуніст»
публікаваў матэрыялы для
камсамольскай палітычнай
асветы. На старонках часопіса
праходзілі абмеркаванні
найбольш важных аспектаў
жыцця моладзі, праблем працы,
адукацыі і выхавання юнацтва;
распрацоўваліся пытанні
гісторыі камсамола,
камсамольскага будаўніцтва,
асвятляўся і распаўсюджваўся
перадавы досвед працы
камсамольскіх арганізацый.

Актыўны ўдзел у нацыянальна-вызваленчым руху 
адыгрывала моладзь.

ЗГА г. Молодечно Ф.93.Оп.1Д.8.Л.289

ЗГА г. Молодечно
Ф.93.Оп.1Д.8.Л.290



ФЗГА г. Молодечно Ф.93Оп.1Д.8.Л.291

ФЗГА г. Молодечно Ф.93Оп.1Д.8.Л.289



ЗГА г. Молодечно 
Ф.93Оп.1Д.8.Л.508



ЗГА г. Молодечно 
Ф.93Оп.1Д.8.Л.508

ЗГА г. Молодечно 
Ф.93Оп.1Д.8.Л.510



Складаным было становішча ў культурна-этнічнай
сферы жыцця беларусаў. Замест культурнага
ўзаемадзеяння ў норму ўвайшоў уціск і гвалт супраць
беларускай культуры і мовы.

Польскія ўрады ў першай палове 1920-х гадоў праводзілі
палітыку нацыянальнай асіміляцыі. Найперш гэта
праявілася ў паскоранай і гвалтоўнай паланізацыі, што
ажыццяўлялася польскай школай, каталіцкай 17 царквой,
друкам, паліцэйска-адміністрацыйным апаратам, праз
каланізацыю, агітацыйна-прапагандысцкую работу і г. д.

ЗГА г. Молодечно Ф.93Оп.1Д.8.Л.509



Розныя партыі і рухі выпускалі свае перыядычныя выданні
(легальныя і нелегальныя), а таксама звароты, пракламацыі, і
інш. Перыядычныя выданні падзяляліся на літаратурна-
грамадскія, канфесійныя, сатырычныя і інш.; прызначаліся
для сялян, рабочых, вучняў, студэнтаў, салдат, жанчын;
выходзілі на беларускай, рускай, польскай, літоўскай,
яўрэйскай мовах. За 1921—1939 гоады заходнебеларускі
друк налічваў каля 270 перыядычных выданняў, у т.л. каля 70
газет-аднадзёнак.

ЗГА г. Молодечно Ф.93Оп.1Д.8.Л.515



Часопісы і газеты яскрава выступалі у абарону інтарэсаў народа
Заходняй Беларусі, садзейнічалі фарміраванню яго нацыянальнай і
палітычнай свядомасці, асуджалі палітыку сацыяльнага і
нацыянальнага прыгнёту польскіх улад. Працавалі ў розных
жанрах: публікавалі мастацкія творы (вершы, байкі, апавяданні,
фельетоны, эпіграмы, гумарэскі, жарты), публіцыстычныя
артыкулы, допісы.

ЗГА г. Молодечно Ф.93Оп.1Д.8.Л.513



Часопісы публікавалі творы Язэпа Драздовіча (Народніка),
сатырычныя вершы Францішка Багушэвіча, Янкі Купалы, Якуба Коласа,
Кандрата Крапівы і іншых. Карыкатуры і гумарыстычныя
малюнкі Язэпа Горыда, Язэпа Драздовіча, Івана Маразовіча, Васіля
Сідаровіча, Мікалая Васілеўскага вылучаліся прафесіяналізмам,
вастрынёй і надзённасцю, палітычным падтэкстам.

Нацыянальна-вызваленчы рух у 
Заходняй Беларусі ў пачатку XX 
стагоддзя быў складаным і 
шматгранным працэсам. Газеты 
адыгрывалі ключавую ролю ў яго
развіцці, становячыся трыбунай для 
выражэння нацыянальных
памкненняў і барацьбы за свабоду. 
Яны натхняюць сучасныя пакаленні
на захаванне культурнай
ідэнтычнасці і гістарычнай памяці.

ЗГА г. Молодечно Ф.93Оп.1Д.8.Л.515

ЗГА г. Молодечно Ф.93Оп.1Д.8.Л.512



Чырвонаармейцы раздаюць газету "праўда" жыхарам далучаных да СССР тэрыторый у

Заходняй Беларусі. Здымак зроблены ў горадзе Маладзечна (на момант здымкі - павет у

складзе Віленскага ваяводства. Сучасная тэрыторыя Мінскай вобласці Беларусі). Крыніца:

sputnik.by. Крыніца інфармацыі пра фота: photo.rgakfd.ru (Федэральная казённая ўстанова

"Расійскі дзяржаўны архіў кінафотадакументаў"»

Нягледзячы на складаныя ўмовы выхаду і абмеважанасць магчымасцяў,
беларускамоўныя выданні часоў Заходняй Беларусі мелі дакладна акрэслены
ўплыў на грамадства. Сама іх наяўнасць дапамагала падтрымліваць адзінства
беларускага народа, ўмацоўваць нацыянальную свядомасць. Гэтыя выданні
з’яўляліся пляцоўкай для грамадска-палітычных дыскусій: з аднаго боку, яны
служылі адным з інструментаў палітычнай прапаганды, але ў той жа час
прадстаўлялі магчымасць пераадолення ідэйных разыходжанняў дзеля адзінай
задачы - захавання і развіцця беларускай нацыі.

Дзякуючы вызваленчагму паходу Чырвонай Арміі ў Заходнюю Беларусь
у 1939 г., падзеленыую па ўмовах Рыжскага мірнага дагавора, беларускі народ
уз'яднаўся. Адноўленае тады адзінства дазволіла Беларусі выстаяць у гады
Вялікай Айчыннай вайны, заняць ганаровае месца ў міжнароднай супольнасці,
стаць адным з сузаснавальнікаў ААН. Дзень народнага адзінства – 17 верасня-
служыць яшчэ адным напамінам аб непахіснасці і самадастатковасці беларускай
нацыі і дзяржаўнасці, фарміруе пачуццё датычнасці да краіны і лёсу кожнага
грамадзяніна.



Занальны дзяржархіў у г. Маладзечна 


